
Аллоҳ таоло айтади: «Улар (яъни хотинларингиз) билан тинч-тотув
яшанглар» (Нисо: 19).

عن خويلد بن عمرو الخزاعي قَالَ قَالَ رَسُولُ اللَّهِ صَلَّى اللَّهُ
عَلَيْهِ وَسَلَّمَ: «اللَّهُمَّ إِنِّي أُحَرِّجُ حَقَّ
(الضَّعِيفَيْنِ الْيَتِيمِ وَالْمَرْأَةِ» (أخرجه النسائي وحاكم

Абу Шурайҳ Хувайлид ибн Амр ал-Хузоий розияллоҳу анҳудан ривоят
қилинади: Расулуллоҳ соллаллоҳу алайҳи ва саллам айтдилар: «Эй
Аллоҳим, мен икки заифнинг – етимнинг ва аёл кишининг ҳаққини
(зое қилишни) оғир санайман» (Ҳоким, Насоий ривояти).

عَنْ أَبِي هُرَيْرَةَ رَضِيَ اللَّهُ عَنْهُ قَالَ قَالَ رَسُولُ
اللَّهِ صَلَّى اللَّهُ عَلَيْهِ وَسَلَّمَ: «اسْتَوْصُوا
بِالنِّسَاءِ فَإِنَّ الْمَرْأَةَ خُلِقَتْ مِنْ ضِلَعٍ وَإِنَّ
أَعْوَجَ شَيْءٍ فِي الضِّلَعِ أَعْلاهُ فَإِنْ ذَهَبْتَ تُقِيمُهُ
.(كَسَرْتَهُ» (متفق عليه

Абу Ҳурайра розияллоҳу анҳудан ривоят қилинади: Расулуллоҳ
соллаллоҳу алайҳи ва саллам айтдилар: «Аёлларга яхши муомалада
бўлинглар! Зеро, аёл киши қовурғадан яратилган, қовурғанинг энг
эгри жойи юқорисидир, агар уни тўғрилайман десанг синдириб
қўясан» (Муттафақун алайҳ).

عَنْ حَكِيمِ بْنِ مُعَاوِيَةَ الْقُشَيْرِيِّ عَنْ أَبِيهِ قَالَ
قُلْتُ يَا رَسُولَ اللَّهِ مَا حَقُّ زَوْجَةِ أَحَدِنَا عَلَيْهِ
قَالَ: «أَنْ تُطْعِمَهَا إِذَا طَعِمْتَ وَتَكْسُوَهَا إِذَا
اكْتَسَيْتَ أَوْ اكْتَسَبْتَ وَلا تَضْرِبِ الْوَجْهَ وَلا تُقَبِّحْ
(وَلا تَهْجُرْ إِلاَّ فِي الْبَيْتِ» (رواه أبو داود

Муовия ибн Ҳайда розияллоҳу анҳудан ривоят қилинади: Мен
Расулуллоҳ соллаллоҳу алайҳи ва салламдан: «Бизлардан
биримизнинг устида аёлининг қандай ҳаққи бор?» деб сўрадим. «Таом
еган вақтингда уни ҳам таомлантиришинг, ўзинг (янги) кийим кийган
(ёки пул топган) вақтингда уни ҳам кийинтиришинг, юзига
урмаслигинг, «Башаранг қурсин» деб сўкмаслигинг ва (аразлашган
пайтда) фақат уй ичидагина ҳажр этмоғинг (яъни, бошқа жойда
ётишинг)дир», дея жавоб бердилар (Имом Абу Довуд ривояти).

عَنْ أَبِي هُرَيْرَةَ رَضِيَ اللَّهُ عَنْهُ قَالَ قَالَ رَسُولُ
اللَّهِ صَلَّى اللَّهُ عَلَيْهِ وَسَلَّمَ: «لا يَفْرَكْ مُؤْمِنٌ
مُؤْمِنَةً إِنْ كَرِهَ مِنْهَا خُلُقًا رَضِيَ مِنْهَا آخَرَ» (رواه
(مسلم

Абу Ҳурайра розияллоҳу анҳудан ривоят қилинади: Расулуллоҳ
соллаллоҳу алайҳи ва саллам айтдилар: «Мўмин киши мўмина аёлдан
нафратланмасин. Агар унинг бир хулқини ёмон кўрса, бошқасидан
рози бўлади» (Имом Муслим ривояти).

عَنْ أَبِي هُرَيْرَةَ رَضِيَ اللَّهُ عَنْهُ قَالَ قَالَ رَسُولُ
اللَّهِ صَلَّى اللَّهُ عَلَيْهِ وَسَلَّمَ: «أَكْمَلُ
الْمُؤْمِنِينَ إِيمَانًا أَحْسَنُهُمْ خُلُقًا وَخِيَارُكُمْ
(خِيَارُكُمْ لِنِسَائِهِمْ» (رواه الترمذي

Абу Ҳурайра розияллоҳу анҳудан ривоят қилинади: Расулуллоҳ
соллаллоҳу алайҳи ва саллам айтдилар: «Мўминларнинг иймони
комилроғи хулқи гўзалроғидир. Сизларнинг яхшиларингиз ўз
аёлларига яхши бўлганларидир» (Имом Термизий ривояти).

عَنْ عَمْرِو بْنِ الأَحْوَصِ رَضِيَ اللَّهُ عَنْهُ أنه سمع النبي صلى

الله عليه وسلم في حجة الوداع يقول أَلا وَاسْتَوْصُوا بِالنِّسَاءِ
خَيْرًا فَإِنَّمَا هُنَّ عَوَان عِنْدَكُمْ لَيْسَ تَمْلِكُونَ
.(مِنْهُنَّ شَيْئًا غَيْرَ ذَلِكَ» (أخرجه الترمذي

Амр ибн Аҳвас розияллоҳу анҳудан ривоят қилинади: Расулуллоҳ
соллаллоҳу алайҳи ва саллам «Ҳажжатул-вадоъ»да қилган
хутбаларида айтдилар: «Огоҳ бўлинглар, аёлларга яхшилик
қилинглар! Зеро, улар сизларнинг ҳузурингизда асиралардир. Сизлар
улардан бундан бошқа бирон нарсага эга эмассизлар» (Имом
Термизий ривояти).

(Яъни, аёл кишидан жинсий тарафдан фойдаланиш, ўзининг номуси ва
эрининг молини асраши, эрининг хизматини қилишидан бошқа
нарсага эга эмассизлар.)

Шарҳ:

Эрнинг аёли устида ҳақлари бўлганидек, аёлнинг ҳам эри устида
ҳақлари бор. Эр ҳам, хотин ҳам ўз зиммаларидаги мажбуриятларини
комил адо этсалар, шундагина оилавий ҳаёт Аллоҳ таоло буюрганидек
адолат устида барқарор бўлади.

Бугунги дарсдан олинадиган фойдалар:

Аёл кишининг эри устида ҳақлари бор;1.
Аёлга яхшилик қилиш вожиб;2.
Расулуллоҳ соллаллоҳу алайҳи ва саллам аёлларга сабр-тоқат3.
билан муомала қилишга ва улар билан муроса қилиб яшашга
йўллаганлар.


